
DARSDAN TASHQARI 
MASHG‘ULOTLARDA 
BOSHLANG‘ICH SINF 

O‘QUVCHILARINING IJODIY 
FAOLIYAT TAJRIBASINI 

SHAKLLANTIRISH
Sayfiddinova Muxlisa Sayfiddinovna

Buxoro davlat pedagogika instituti
Pedagogika va ijtimoiy fanlar fakulteti 7-ped-25-guruh magistranti

Annotatsiya: Ushbu maqolada boshlang‘ich sinf o‘quvchilarining darsdan tashqari mashg‘ulotlarda ijodiy faoliyat tajri
basini shakllantirishning mazmuni, pedagogik shart-sharoitlari va samarali usullari yoritilgan. Kichik maktab yoshidagi 
o‘quvchilarning psixologik xususiyatlaridan kelib chiqqan holda, to‘garak va tarbiyaviy tadbirlarda ularning mustaqil 
fikrlash, tasavvur qilish va muammoli vaziyatlarni hal etish ko‘nikmalarini rivojlantirish masalalari tahlil qilingan.

Kalit so‘zlar: darsdan tashqari mashg‘ulot, boshlang‘ich sinf, ijodiy faoliyat, tajriba shakllantirish, kreativlik, mantiqiy 
fikrlash, to‘garak, pedagogik texnologiya.
Abstract: This article discusses the content, pedagogical conditions and effective methods of forming the experience 
of creative activity of primary school students in extracurricular activities. Based on the psychological characteristics of 
younger school-age students, the issues of developing their independent thinking, imagination and problem-solving skills 
in clubs and educational activities are analyzed.

Key words: extracurricular activities, primary school, creative activity, experience formation, creativity, logical thinking, 
club, pedagogical technology.
Аннотация: В данной статье раскрываются содержание, педагогические условия и эффективные методы фор-
мирования опыта творческой деятельности учащихся начальных классов во внеурочных занятиях. На основе 
психологических особенностей детей младшего школьного возраста проанализированы вопросы развития их 
самостоятельного мышления, воображения и навыков решения проблемных ситуаций в кружковой работе и вос-
питательных мероприятиях.

Ключевые слова: внеурочная деятельность, начальная школа, творческая деятельность, формирование опыта, 
креативность, логическое мышление, кружок, педагогическая технология.

KIRISH
Bugungi kunda ta’lim tizimining muhim vazifalaridan biri – faqatgina tayyor bilimlarni o‘zlashtiradigan emas, 

balki mustaqil va ijodiy fikrlaydigan, hayotiy muammolarga nostandart yechimlar topa oladigan shaxsni tarbi-
yalashdir. Bu jarayonni maktab ta’limining ilk bosqichidan, ya’ni boshlang‘ich sinflardan boshlash maqsadga 
muvofiqdir. Boshlang‘ich sinf o‘quvchilarida ijodiy faoliyat tajribasini shakllantirishda nafaqat dars jarayoni, balki 
darsdan tashqari mashg‘ulotlar ham beqiyos imkoniyatlarga ega.

O‘zbekiston Respublikasi Prezidenti Shavkat Mirziyoyevning quyidagi so‘zlarini keltirib o‘tmoqchiman: 
“Hozirgi zamonda hamma jabhalarda ilm, bilim va salohiyat suv bilan havoday zarurligi, har qaysi davlat faqat-
gina shu asosda taraqqiyotga erishishi, sodda qilib aytganda, inson bilak kuchidan ko‘ra ilm kuchi bilan ko‘proq 
daromad va obro‘-e’tibor topishi mumkinligini hammamiz yaxshi anglaymiz”.

Albatta, chunki shu jamiyatda yashaydigan inson keng faoliyatga tayyorlanar ekan, uning rivojlanishi va 
tafakkurini yangilashda o‘quv jarayoniga ilg‘or texnologiyalarni kiritish, o‘quvchilarning erkin, mustaqil fikrlash 
va ijodkorlik faoliyatlarini rivojlantirishni taqozo etadi.

Boshlang‘ich sinflarda darsdan tashqari ishlar o‘quvchilarning qiziqishi, xohish-istaklari va ehtiyojlariga 
suyangan holda ularning darsdan bo‘sh vaqtlarida o‘quv-tarbiya jarayonini to‘ldiradi. Darsdan tashqari ishlar 
o‘quvchilarning ijodiy qobiliyatlarini va tashabbuskorligini oshirishga imkoniyat yaratadi.

Darsdan tashqari ishlarning o‘ziga xosligi shundaki, to‘garak dasturlarining rang-barangligi va ular mazmu-
nidagi yangiliklar o‘smir yigit-qizlarning shaxs sifatida shakllanishlari uchun yangi imkoniyatlar yaratadi.

Respublikamiz olimlaridan J.G‘. Yo‘ldoshev tadqiqotlarida zamonaviy o‘zbek maktablarida pedagogik 
texnologiyalar va kreativ yondashuvlarni joriy etish masalalari tahlil qilingan. Ularning fikricha, ta’limni individ-
uallashtirish va o‘quvchining shaxsiy tashabbuslarini rag‘batlantirish darsdan tashqari to‘garak faoliyatlarining 
bosh maqsadi bo‘lishi lozim.

Shuningdek, metodist olimlar darsdan tashqari mashg‘ulotlarni faqatgina darsning davomi emas, balki 
o‘quvchining erkin ijtimoiy va ijodiy moslashuv (adaptatsiya) maydoni sifatida baholaydilar. G‘arb tadqiqotchi
laridan J. Gilford va E.P. Torrens kreativlik (ijodkorlik) tushunchasini diversifikatsiyalangan (keng qamrovli va 
nostandart) fikrlash bilan bog‘laydilar.

Torrens yondashuviga ko‘ra, boshlang‘ich sinf davrida bolalarda kreativlikning bir necha inqirozli pallalari 
kuzatiladi. Darsdan tashqari erkin va muammoli xarakterdagi mashg‘ulotlar ushbu inqirozlarni yengib o‘tishga 
va bolaning ijodiy potensialini saqlab qolishga yordam beradi.

Pedagogik amaliyot nuqtayi nazaridan, Y.A. Komenskiy va K.D. Ushinskiy kabi klassik pedagoglar ta’limda 
ko‘rgazmalilik va qiziqish uyg‘otish prinsiplari orqali bolaning ichki ijodiy kuchlarini faollashtirish zarurligini uqtir-
ganlar.

Ta’lim-tarbiya jarayonida bolalardagi yashirin iste’dodlarni yuzaga chiqarish, kichik maktab yoshidan 
boshlab o‘z faoliyatini namoyon qilishi uchun imkoniyat yaratish, ulardagi ijodkorlik qobiliyatlarini rivojlantirish 
kelajakda yuksak salohiyatli, ijtimoiy faol, o‘tkir zehnli, kashfiyotchilik qobiliyatini namoyon eta oladigan, raqo-
batbardosh va keng fikrlovchi kadrlarni voyaga yetkazishning muhim omillaridan hisoblanadi.

Bugungi kunda mustaqillik tufayli amalga oshirilayotgan ta’lim islohotlari o‘z ishiga ijodiy yondashuvchi, 
fan, san’at va ishlab chiqarishning jadal rivojlanishiga o‘z hissasini qo‘shadigan yuksak malakali kadrlar tayyor-
lash bilan chambarchas bog‘liq.

Boshlang‘ich sinf o‘quvchilarining ijodiy faoliyatini shakllantirish haqida gapirishdan oldin “ijod”, “ijodkorlik” 
kabi atamalarga to‘xtalib o‘tamiz. Bugungi kunda ilmiy-uslubiy adabiyotlarda va darsliklarda “ijod”, “ijodkorlik” 
kabi atamalarni tez-tez uchratamiz. Bu atamalarning adabiyot sahifalarida paydo bo‘lganligi bejiz emas.

“Ijod” so‘zining lug‘aviy ma’nosi “yaratish”, “yangilikni kashf qilish” kabi tushunchalarni anglatadi. “Ijodkorlik” 
esa faoliyatning turli holatlarida namoyon bo‘ladi. Qiziqish, ilhom, intilish va boshqa omillar ijodkorlikning inson 
ongida eng oliy tarzda paydo bo‘lishi va namoyon bo‘lish jarayonini o‘z ichiga oladi. Ijodkorlik sifat jihatidan 
yangi moddiy va ma’naviy boyliklar yaratuvchi inson faoliyati jarayonidir.

Sinfdan tashqari ishlar - umumiy o‘rta ta’lim maktabi o‘quv-tarbiyaviy ishining tarkibiy qismi, o‘quvchilarning 
bo‘sh vaqtini tashkil etish shakllaridan biri. Sinfdan tashqari ishlar o‘quvchilarni barkamol shaxs sifatida shakl-
lantirish va ularni hayotga tayyorlashda keng imkoniyatlar yaratadi.

Sinfdan tashqari ishlarga o‘quvchilar bilan o‘tkaziladigan hamda ularga tarbiya va bilim berishga qaratilgan 
turli xil mashg‘ulotlar tizimi kiradi. Bunday mashg‘ulotlar pedagogik jamoa, sinf rahbari, yoshlar tashkilotlari 
rahbarligi va bolalarning o‘zini o‘zi boshqarish tashkilotlari tomonidan darsdan tashqari vaqtda uyushtiriladi.

TADQIQOT METODOLOGIYASI
Kichik maktab yoshidagi o‘quvchilarda ijodiy faoliyat tajribasini shakllantirish ma’lum bosqichlarda va tizimli 

yondashuv asosida amalga oshiriladi. Ijodkorlik to‘satdan paydo bo‘lmaydi; u qiziquvchanlik, kuzatuvchanlik va 
amaliy harakatlar zanjiridan tashkil topadi.

1-rasm: Darsdan tashqari mashg‘ulotlarda (to‘garaklar, intellektual o‘yinlar, ijodiy kechalar) quyidagi pedagogik 
shart-sharoitlarga amal qilish zarur

Boshlang‘ich ta’limda o‘quvchilarning ijodiy faoliyatini shakllantirish shart-sharoitlari deganda, avvalo, ana 
shu shart-sharoitlarning paydo bo‘lishi, amalga oshishi hamda rivojlanish jarayoni tushuniladi. Ular quyidagi-
lardan iborat:
1.	 O‘quvchilar ijodiy faoliyatini shakllantirishda ularning bu borada egallashi lozim bo‘lgan bilim, ko‘nikma va 

malakalari;
2.	 Ijodiy faoliyatni shakllantirishda nazariy bilimlar bilan amaliyotning aloqadorligi;
3.	 Ijodiy faoliyatni shakllantirishga doir mashg‘ulotlar, evristik yondashuvlar va muammoli vaziyatlar yaratish;
4.	 O‘quvchilarning ijodiy faoliyatini shakllantirishga texnologik yondashuvlar.

Bu shart-sharoitlar quyidagicha amalga oshadi:
•	 dastur materiallarini qay darajada o‘zlashtirganligi;
•	 mavzularga doir asosiy tushuncha va qoidalarni o‘zlashtirganligi;
•	 tanlagan mavzu bo‘yicha topshiriqlarni mustaqil bajara olishi;
•	 o‘rganilayotgan mavzulardagi asosiy muammolarni anglab olishi;
•	 topshiriqlarni bajarishda o‘quv ashyolari, texnika vositalari va axborot texnologiyalaridan foydalana olishi;
•	 mavzu bo‘yicha o‘z oldiga erishiladigan maqsadlarni qo‘ya olishi;
•	 o‘z variantini tavsiya eta olishi va hokazolar.

Sinfdan tashqari mashg‘ulotlar mashg‘ulotlar majmui bilan cheklanib qolmasdan, balki maqsadli tashkil 
etilgan bo‘lishi va rejalashtirilgan natijalarga erishishni ta’minlashi muhim. Sinfdan tashqari ish shakllarining 
quyidagi ko‘rinishlari eng keng tarqalgan: individual, guruhli, birlashtiruvchi va ommaviy.

Individual ish – bu alohida o‘quvchilarning o‘z-o‘zini tarbiyalashga qaratilgan mustaqil faoliyatidir. O‘quv
chilarning sinfdan tashqari ishlarini tashkil etishda o‘quvchilar saroylari, yosh texniklar, yosh tabiatshunoslar, 
yosh sayyohlar klublari va maktabdan tashqari boshqa muassasalar katta yordam beradi.

Bunday o‘qitish usullarining samaradorligi ko‘p jihatdan o‘quv jarayonida qo‘llaniladigan metod va vosi-
talarni to‘g‘ri tanlashga bog‘liq. Har qanday o‘qituvchi biladiki, ko‘pincha o‘quvchining ma’lum bir fan yoki 
mashg‘ulotga bo‘lgan qiziqishi aynan sinfdan tashqari tadbirlar orqali shakllanadi. Shu kabi usullar zamonaviy 
o‘quvchining kelajakdagi kasbini tanlashiga ham katta ta’sir ko‘rsatishi mumkin.

Maktabdan tashqari faoliyat tashkilotchilari odatda o‘qituvchilardan ushbu turdagi faoliyatni tayyorlash 
uchun muayyan vaqt va mehnat sarflashni talab qiladi. Chunki ma’lum bir mavzu bo‘yicha qiziqarli va mazmunli 
materialni topish zarur. Zero, bu tadbirlar, avvalo, maktab o‘quvchilarini nafaqat qiziqtirishi, balki ularni ilm-fan 
olamiga jalb qilishi kerak.

Shu bilan birga, muayyan tadbirning barcha bosqichlarini diqqat bilan rejalashtirish, ma’lumotni taqdim 
etish usullari va vositalarini tanlash hamda mashg‘ulotni tashkil etish turini aniqlash lozim. Faqat shunday 
yondashuv orqali maktabdagi tadbirlar yuqori samaradorlikka erishishi mumkin.

TAHLIL VA NATIJALAR
Zamonaviy sinfdan tashqari mashg‘ulotlar har qanday o‘qituvchi faoliyatining eng muhim qismlaridan biri 

hisoblanadi. Bunday tadbirlarni amalga oshirish o‘quvchilarga sezilarli tarbiyaviy ta’sir ko‘rsatadi.
Hozirgi vaqtda maktabdagi darsdan tashqari mashg‘ulotlar deganda jamoa bilan olib boriladigan turli 

tadbirlar va mashg‘ulotlar tushuniladi. Ular bevosita o‘qituvchilar yoki maktabning boshqa xodimlari tomonidan 
tashkil etiladi va amalga oshiriladi. Bunday faoliyat, qoida tariqasida, har qanday yosh toifasidagi o‘quvchilar 
uchun tarbiyaviy ahamiyatga ega bo‘lishi kerak.

Bugungi kunga kelib maktablarda turli xil faoliyat shakllari mavjud. Ko‘pincha bunday tadbirlarga turli 
o‘yinlar, o‘quv ekskursiyalari, muzeylarga tashriflar va boshqa ma’rifiy mashg‘ulotlar kiradi.

Darsdan tashqari mashg‘ulotlarda ijodiy faoliyatni shakllantirish metodlari jadvallarda keltirilgan.

№ Metod nomi Mashg‘ulot shakli Shakllanadigan ijodiy ko‘nikmalar

1 “Aqliy hujum” (Brainstorming) Intellektual o‘yinlar, munozara 
klublari

Tezkor fikrlash, stereotiplardan qochish, yangi 
g‘oyalar generatori bo‘lish.

2 Loyiha usuli (Project method) “Mohir qo‘llar”, “Yosh 
tabiatshunos” to‘garaklari

Mustaqil rejalashtirish, tadqiqotchilik, yakuniy 
mahsulot (makett, rasm) yarata olish.

3 Rall o‘yinlar (Keys-stadi) Ertak-terapiya, 
sahnalashtirish mashg‘ulotlari

Empatiya (o‘zini o‘zgani o‘rniga qo‘yish), 
muammodan chiqish yo‘llarini izlash.

4 “Sinkveyn” va Krossvordlar “Yosh tilshunos” to‘garagi, 
kitobxonlik soatlari

So‘z boyligini oshirish, voqea-hodisalarni sintez 
qilish va xulosa chiqarish.

ijodiy topshiriqlarni bajarish o‘quvchilarning darsliklarga bo‘lgan qiziqishini ham 25-30 % ga oshiradi. Bolalarda 
quyidagi ijodiy sifatlar ko‘zga tashlana boshlaydi:

1.	 Fikrning egiluvchanligi: bir muammoning bir nechta yechimini ko‘ra olish.

2.	 Originallik: boshqalarga o‘xshamaydigan, mutlaqo yangi g‘oyalarni o‘rtaga tashlash.

3.	 Tafakkurning kengligi: atrofdagi narsa va hodisalarni chuqurroq idrok etish.

Sinfdan tashqari ishlarning maqsadi - bolalarda bilim va ijodga bo‘lgan qiziqishni rivojlantirish, o‘quv
chilarning shaxsiy va kasbiy o‘zini o‘zi belgilashiga ko‘maklashish, ularni jamiyat hayotiga moslashtirish, 
sog‘lom turmush tarzini joriy etishdir. Sinfdan tashqari ishlar o‘quvchilarning dunyoqarashini kengaytiradi, ijodiy 
qobiliyatlarini rivojlantiradi va hokazo.

Darsdan tashqari mashg‘ulotlar teatrga, filarmoniyaga tashrif buyurish, muzey yoki botanika bog‘iga 
ekskursiyalar uyushtirishni o‘z ichiga oladi.

Sinfdan tashqari ishlarning bosqichlari: har qanday tadbir jarayon bo‘lib, tayyorgarlik, tashkil etish, amalga 
oshirish va tahlil qilish bosqichlarini o‘z ichiga oladi.

Tayyorgarlik. Ushbu bosqichda o‘qituvchi qaysi mavzu va ta’lim yo‘nalishi ma’lum bir sinf hamda har bir 
o‘quvchi uchun eng qiziqarli bo‘lishini aniqlaydi. Buning uchun o‘quvchilar va ularning ota-onalari o‘rtasida 
so‘rov o‘tkazish mumkin. Mavzuni aniqlagandan so‘ng, o‘qituvchi sinf (va agar xohlasa, ularning oilalari) bilan 
birgalikda tadbirning maqsad va vazifalarini belgilaydi, uning shaklini tanlaydi, reja tuzadi hamda zarur materi-
allar va jihozlarni belgilaydi.

XULOSA VA TAKLIFLAR 
Xulosa qilib aytganda, boshlang‘ich sinf o‘quvchilari bilim olishning poydevori hisoblanar ekan, mazkur 

sinfdan boshlab o‘quvchilarda ijodiy faoliyatni rivojlantirish taqozo etiladi. Shunday ekan, o‘quvchilarning ijod-
korligi va ijodiy faoliyatini rivojlantirish zarurligi kun tartibidagi muammo bo‘lib qolmoqda. Hozirgi kunda 1-4-sinf 
o‘quvchilarida ijodiy faoliyatni rivojlantirishda o‘quvchilarning yosh xususiyatlarini e’tiborga olish, ta’limni sama-
rali tashkil etishda darslarni noan’anaviy tarzda o‘tkazish, darslarda innovatsion metodlardan foydalanish 
muhim ahamiyat kasb etadi.

O‘quvchilarning ijodiy faoliyatini rivojlantirish ularning har tomonlama yetuk bo‘lib voyaga yetishiga xizmat 
qiladi. Boshlang‘ich sinflarda interfaol metodlar va ta’limiy o‘yinlardan, zamonaviy axborot-kommunikatsiya 
texnologiyalaridan foydalanish o‘quvchilarni mustaqil fikrlashga, ijodiy izlanishga va mantiqiy fikrlash doirasini 
kengaytirishga, shu bilan birga, darslarda o‘rganganlarini hayot bilan bog‘lashga hamda qiziqishlarini oshirishga 
yordam beradi.

Shunday qilib, boshlang‘ich sinf o‘quvchilarida ijodiy faoliyatni shakllantirishda, yuqorida aytib o‘tilga-
nidek, ertak, hikoya, maqol, masal, she’r kabi asarlarni o‘rgatishda, she’rni yodlatishdan oldin o‘qituvchi uning 
mazmun-mohiyatini tushuntirib berishi, o‘quvchilarning ushbu ma’lumotlarni anglab yetishi, faraz qilishi va 
hokazolar o‘quvchilarning ijodiy faoliyatini shakllantirishga xizmat qiladi.

Sinfdan tashqari to‘garak ishlari fan, amaliy ijod, san’at yoki sportning ma’lum bir sohasiga qiziqish va ijodiy 
qobiliyatlarni aniqlash hamda rivojlantirishga yordam beradi. To‘garakning yil davomidagi faoliyati to‘g‘risidagi 
hisobot ko‘rgazma, ko‘rik yoki bolalar ijodiyoti festivali shaklida amalga oshiriladi va boshqalar.

Foydalanilgan adabiyotlar:
1.	 O‘zbekiston Respublikasining Konstitutsiyasi. - Toshkent: O‘zbekiston, 2017. - 77 b. 
2.	 O‘zbekiston Respublikasining “Ta’lim to‘g‘risida”gi Qonuni. Qonunchilik palatasi tomonidan 2020-yil 19-mayda qabul 

qilingan, Senat tomonidan 2020-yil 7-avgustda ma’qullangan. O‘RQ–637. 2020-yil 23-sentyabr. 
3.	 Mirziyoyeva S. Sh. Zamonaviy ta’limda kreativ yondashuvlar. - Toshkent, 2024. 
4.	 Yo‘ldoshev J. G‘. Yangi pedagogik texnologiyalar: yo‘nalishlari, muammolari, yechimlari. – Toshkent, 2021.
5.	 Выготский Л. С. Воображение и творчество в детском возрасте. – Москва, 2019. 
6.	 Бюлер К., Зельц О. Психология мышления. - М.: Педагогика-Пресс, 2002. - 130 с. 
7.	 Волков Б. С., Волкова Н. В. Возрастная психология: учебное пособие: в 2 частях. - М.: Владос, 2005. - 240 с. 
8.	 Oljayeva O., Shavkatovna S. The Development of Logical Thinking of Primary School Students in Mathematics // Euro-

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

